
12ú Samhain
Cruinnithe tuismitheoirí/múinteoirí
Beidh na páistí ag dul abhaile amárach ar a dó dhéag a chlog. Tá deich mbomaite curtha ar leataobh do gach tuismitheoir agus caithfimid iarracht cloí leis seo mar go mbeidh tionchar aige ar am gach duine ar an lá.

Sraith na Paróiste
Beidh na gasúraí agus na girseachaí ag imirt amárach ar a sé a chlog. Beidh na girseachaí ag imirt in aghaidh Scoil Naomh Adhamhnáin do Chorn Chuimhneacháin Hugh Sweeney. Beidh na gasúraí ag imirt in aghaidh Scoil Chonaill/Scoil Bhríde do Chorn Chuimhneacháin Mhatt Bonner. Guímid gach rath ar an dá fhoireann sa chraobh, agus beag beann ar an toradh, ba chóir dóibh a bheith an-bhródúil astu féin.

Lá Cúrsa
Beidh an scoil druidte an Mháirt seo chugainn (an 18 Samhain) mar go mbeidh foireann na scoile ag freastal ar lá traenála do na treoirlínte nua um chosaint leanaí.

Polasaí Lóin Shláintiúil
Tá polasaí lón sláintiúil i bhfeidhm sa scoil le fada anois, chun nósanna ithe sláintiúla a spreagadh i measc na bpáistí. Mar sin féin, tá roinnt páistí go fóill ag teacht ar scoil le bia nach bhfuil oiriúnach, mar shampla criospaí, barraí seacláide agus deochanna milse. Ní bhíonn sé cothrom do na páistí a leanann an polasaí go dílis nuair a tharlaíonn sé seo.
Ba mhaith linn iarraidh ar thuismitheoirí agus caomhnóirí tacú linn tríd a chinntiú go dtagann na páistí ar scoil le lóin shláintiúil, mar shampla ceapairí, torthaí, glasraí, iógart, agus uisce. Cuidíonn sé seo le dea-shláinte, le fócas sa seomra ranga, agus le dea-shampla a thabhairt do gach duine.
Is fiú a mheabhrú chomh maith gur scoil saor ó chnónna í seo, mar go bhfuil ailléirge tromchúiseach ar roinnt páistí agus baill foirne do chnónna. Tá sé fíorthábhachtach go gcloífidh gach duine leis an riail seo, ar mhaithe le sláinte agus sábháilteacht gach duine sa scoil.
Is é ár bpríomhchuspóir ná timpeallacht shábháilte, shláintiúil agus chothrom a chothú do gach páiste.

Ionad Naomh Pádraig
Tá an obair ar an gclós súgartha nua críochnaithe anois agus tá an geata idir an tIonad agus an scoil oscailte arís. Is féidir leis na páistí a fhágtar san Ionad ar maidin nó a bhailítear as sin san iarnóin an cosán idir an tIonad agus an scoil a úsáid arís.

Le gach dea-ghuí,
Pól Ó Fearraigh

